
Abstract: This article discusses the moral views of Husain Voiz Kashifi in 

detail. The moral views in Husain Voiz Kashifi's works, the role of morality in 

perfecting people as perfect people, and the fact that the spiritual heritage of the 

forward the idea of a perfect person. Husain Voiz Kashifi called on people to mature 

through work and upbringing. 

“Yomonlik-butun nuqsinlar majmuidir”Husayn Voiz Koshifiy  

Husayn Voiz Koshifiy “Insonni dunyodagi eng yuksak mavjudot” deb biladi. U 

yoshligidanoq so‘zlarga suxandon bo‘lgan. XV asr Markaziy Osiyo va Xuroson 

madaniy muhitida yetishib chiqqan yirik mutafakkirlardan biri Husayn Voiz 

Koshifiydir. U Temuriylar davrida yashab ijod qilgan va samarali faoliyat yuritgan 

qomusiy olim sifatida tanilgan. Tarixi manbalarga ko‘ra, Voiz taxminan 1440-yillar 

atrofida Sabzavor hududida tavallud topgan va 1505-yilda vafot etgan. Yoshligidan 

ilmga chanqoq bo‘lib; arab, fors va turkiy tillarni mukammal o‘zlashtirgan. Bundan 

tashqari falsafa, matematika, adabiyotva din ilmlarini puxta egallagan. Ayniqsa, 

notiqlik mahorati bilan mashhur bo‘lgan Voiz sifatida katta obro‘ qozongan. Uning 

“Axloqi Muhsiniy” asari juda mashhur bo‘lib, unda inson fazilatlari, axloqiy 

meroslari va komil shaxs tarbiyasi haqida yetarlicha fikr yuritiladi. Mutafakkir 

insonni yaratilganlar ichida eng ulug‘ mavjudot sifatida baholaydi.Uning to‘liq ismi 

Husayn ibn Ali Bayhaqiy Sabzavoriy bo‘lib, Kmoliddin laqabi bilan ham 

tanilgan.Koshifiy esa adabiy taxallusi hisoblanadi. Ayrim manbalarda Alisher Navoiy 

o‘zi yozgan madhiya va marsiyalarni faqat Koshifioyga o‘qitibgina ko‘ngli taskin 

topgani haqida ma’lumotlar keltirilgan. Abdurahmon Jomiy vafotiga Alisher Navoiy 

yozgan quyidagi marsiya bunga dalil bo‘ladi. 

“Ul jumladin huruf roqimi-bu marsiya bilan tarixni aytib, Husayn Boyqaro oliy 

majlslarni o‘tkazdi va hukm bo‘ldikim, mavlono Husayn Voiz minbar ustida o‘qidi. 

Ushbu ma’lumotlarda shuni xulosa qilish kerakki, Husayn Voiz Koshifiy nafaqat 

ilmi, balki odob-axloqi yetuk bo‘lganligi uchun hatto Alisher Navoiy va Husayn 

Boyqaro uni hurmat qilib,majlislarda uning va’z - nasihatlarini tinglashni odat deb 

bilishgan. XVI asrning mashhur tarixchilaridan biri Xondamir o‘z zamondoshi 

Koshifiy haqida bir necha asarlarida katta e’tibor bilan tilga olib,shunday muhim 

ma’lumotlar beradi: “Mavlono Kamoliddin Husayn Voiz turli xil ma’qul ilmlar va 

turlicha naql etilgan fanlardan tamom foyda olgan va bahramanddur…..” Koshifiy 

umri davomida o‘rgangan ilmlarga ishingan holda ko‘plab asarlar yozib 

qoldirgan,uning fanlarga oid 40dan ortiq asari ta’lif qilingan. Jumladan, “Axloqiy 

Muhsiniy” (Yaxshi xulqlar),”Risolai Hotamiya”, ”Anvori Suhayliy”, ”Axloqi 

Karim”, ”Javohirnoma”, ”Tafsiri Husayniy”, ”Futuvvatnomai Sultoniy” kabi asarlar. 

Koshifiy ijodi asosan uning mashhur asari - “Axloqi Muhsiniy” orqali keng 

yoritilgan. Ushbu asar 1495-yilda yozilgan bo‘lib, 40 bobdan iborat. Asarda ibodat, 

ixlos, sabr, adolat, saxovat, podshoh odobi, davlat boshqaruvi kabi masalalar keng 

yoritilgan. Tadqiqotlarga ko‘ra, Koshifiy axloqni 3 asosiy yo‘nalishda talqin qilgani 

ta’kidlanadi: Shaxsiy axloq (insonni ichki pokligi), ijtimoiy axloq (jamiyatdagi 

munosabatlar), siyosiy axloq (davlat boshqaruvi va adolat). Uning qarashlari islomiy 

ta’limot, tasaffuviy g‘oyalar va falsafiy mantiq uyg‘unligi asosida shakllangan. 

Tadqiqiotda quyidagi ilmiy usullardan foydalanildi: Tarixiy tahlil, qiyosiy-

falsafiy tahlil, matnli kontent tahlil, tizimli yondashuv. Bu orqali Koshifiy 

asarlaridagi asosiy axloqiy kategoriyalar aniqlandi va ularni o‘zaro bog‘liqligi 

o‘rganildi. 

Tahlillar natijasida Koshifiyn ta’limotida komil inson quyidagi fazilatlar orqali 

shakllanishi naiqlandi: Adolat -jamiyat barqarorligining asosi. Koshifiyning fikricha, 

adolatsiz davlat inqirozga yuz tutadi. Halollik va vijdon -insonnung ichki nazirati, 

vijdon va uning barcha harakatlarini tartibga soladi. Sabr va matonat -qiyinchiliklarga 

bardosh berish komillik belgisi sifatida talqin qilinadi. Sahovat va bag‘rikenglik-

ijtimoiy totuvlikka xizmat qiluvchi fazilatlar sifatida ko‘riladi va umumlashtirilgan 

tahlil natijasi keltiriladi: Azloqiy tamoyil, ijtimoiy ahamiyat, adolat, davlat 

barqarorligi, xalollik, jamiyat ishonchi, kamtarlik va ma’naviy poklik. 

Koshifiy axloqni nafaqat shaxsiy masala sifatida emas, balki ijtimoiy tizimni 

tartibga soluvchi kuch sifatida baholaydi.Uning qarashlarida siyosat va axloq 

ajralmas tushunchalardir. Agar davlar rahbari axloqiy me’yorlarga amal qilsa, 

jamiyatda tinchlik qaror topadi. Bu g‘oyalar zamonaviy demokratik jamiyat 

nazariyalari bilan hamohangdir. Shaxsning ma’naviy kamoloti jamiyat 

taraqqiyotining asosi sifatida ko‘rsatiladi. 

Husayn Voiz Koshifiy axloqiy ta’limoti sharq falsafiy merosining muhim qismi 

hisoblanadi.U komil inson konsepsiyasini ishlab chiqqan va uni jamiyat rivoji biolan 

bog‘lagan. Uning g‘oyalari: Ma’naviy tarbiyani kuchaytirish,yosh avlodni barkamol 

qilib tarbiyalash adolatli jamiyat qurish masalalarida nazariy asos bo‘lib xizmat 

qiladi. Koshifiy merosi bugungi kunda ham o‘z ahamiyatini saqlab qolmoqdava 

zamonaviy axloqshunos tadqiqotlarida muhim manba sifatida baholanmoqda. 

